
Диктант 1 

Кимәт хăтәԓ 

1. Аԓәӈа нух питсәмән, ԓєсмән-йањщсәмән. 2. Йайәм ики ԓөмәтљиԓәс, ким 

єтәс, нымәԓӈәԓ ваттәс па вөнта щи вуԓыԓаԓ каншты шөшмәс. 3. – Нăӈ, – лупәԓ, 

– йуԓән омса, хөн вўԓыԓам йухәтԓәт, пөшаса ԓуӈԓәт, нăӈ пөшас овэн лăп төхрэ. 

4. Щитԓән ԓўв вўтԓы щи мăнәс. 5. Ма, йуԓән хăщәм хө, йăм кєм хўв карты көр 

пўӈәԓән хошмаԓтыйәԓман омәссәм, щăԓта ԓомәтьљийәԓсәм па ким щи єтсәм. 

6. Њўки хотәԓ мухәԓайа пөшәс ԓыпийәнвўԓы йўкана тывәԓт-тухэԓт ԓєваса щи 

шөшиԓәԓәм. 7. Хөԓәнтԓәм – нємәԓт сый ăнтө, вантыйәԓԓәм – вўԓы па ăнтө. 8. 

Камән шєӈк ищки вөс, потты щи питсайәм. 9. Нумәс вєрсәм тўтьйўх сэвәрты. 

10. ԓайәм аԓємәсәм па щи нарәмсәм эвтәм йўх шөпәт ара лоӈхитты. 11. Сора 

йўх шөпԓам хуԓасәт, тўтьйўхԓам йăмсыйэва пайа пунсәԓԓам. 12. 

Хөԓәнтыйәԓԓәм, вантыйәԓԓәм – нємәԓт сый ăн сатьәљ, вўԓы па ăнтө. 13. 

Тўтьйўх тăхты аԓємәсәм, йухи ԓуӈсәм, көрєм ăԓсәм па, хошмәԓтыйәԓман, щи 

омәсԓәм. 14. Щиты омәстєм са, хөԓәнтыйәԓԓәм, камән вўԓэт щи шөшийәԓтэԓ 

сатьәљ. 15. Ким єтсәм, маттырән, вўԓэт хөнтты пөшаса ԓуӈәтьљәмэԓ па ин 

айәԓта ким щи шөшԓәт. 16. Ма пăста пөшас ов төхәрты хөхәԓмәсәм. 17. Хута 

ԓољ, вўԓэтән хăщ щи пөрәнтсайәм, иса ким хөхәԓман, навәрман ма мухтєма 

мăнԓәт. 18. Йа, муй вєрты? 19. Щиты щи пөшас ов хонәӈән атэԓт, ољмәм лўк 

иты, ԓољљәм, нумсємән мăнәт љавәттәман. 

